
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
\లసి নন্দনে নরক
সকল সম্পত্তির অধিকারী হইবে । বল, তুমি এমিলিকে ভুলিতে পরিবে ?”
প্রেমজি কৃতজ্ঞ দৃষ্টিতে জেমসেটুজির মুখের দিকে চাহিয়া বলিল, “আপনার অবাধ্য হই আমাব এমন ক্ষমতা নাই, আমি এমিলির চিন্ত৷ ত্যাগ করিলাম।”
জেমসেটুজি সস্নেহে বলিলেন,"বৎস, ইহাই ত তোমার যোগ্য কথা । আমি বৃদ্ধ হইয়াছি কিন্তু অর্থোপার্জনের জন্য চিরজীবন আমাকে প্রতিকুল অবস্থার সহিত যুদ্ধ করিতে হইয়াছে। জীবনের যুদ্ধে ক্ষত বিক্ষত হইয়া আমি জয়লাভ করিয়াছি, বিপুল অর্থ উপার্জন করিয়াছি। কিন্তু তোমাকে সে ভাবে সংগ্রাম করিতে হইবে না ; তুমি গুণবান যুবক,আমি তোমাকে তোমার গুণের উপযুক্ত পুরস্কার প্রদান করিব । তোমাকে দেখিয়া পর্য্যন্ত তোমার প্রতি আমার বড় স্নেহ হইয়াছে ; তোমার সুখসম্পদ বৃদ্ধি করিবার জন্য আমার যতটুকু সাধ্য তাহা করিতে কোন দিন কুষ্ঠিত হইব না। তুমি যে কেবল আমার বিপুল ঐশ্বর্য্যের উত্তরাধিকারী হইবে এরূপ নহে ; রূপে, গুণে, বংশমর্য্যাদায়, অর্থ গৌরবে, সুশিক্ষায় এমিলি যার পদম্পর্শেরও যোগ্য নহে, এমন যুবতীর সহিত তোমার বিবাহ দিব ; সেই যুবতী এমিলি অপেক্ষ সহস্ৰগুণে তোমার চিত্তবিনোদনে সমর্থ হইবে । কিন্তু একটা প্রতিবন্ধক আছে ; তুমি তোমার জননীর জারজ পুল, কিন্তু কোনও প্রাচীন ও সন্ত্রান্ত বংশের শোণিত যে তোমার দেহে প্রবাহিত হইতেছে না, এ কথা কে বলিবে ? হয়ত এ কথাও সত্য হইতে পারে যে, তুমি কোন ধনাঢ্য পারসীর বিপুল ঐশ্বৰ্য্যের একমাত্র উত্তরাধিকারী, তোমার জীবনকাহিনী বিচিত্র রহস্তে পূর্ণ;

		 এই পাতা শেষ সম্পাদিত হয়েছে ০৯:০২টার সময়, ১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

